
 d Аԥсны Ахада Бадра Гәын-
ба ҳџьынџьуаа ирыдиныҳәалеит 
ахәыҷқәа рыхьчара Жәларбжьа-
ратәи амш. 

«Ари аныҳәа иаҳгәаланаршәоит 
ҳәхәыҷқәа ԥхьаҟатәи рԥеиԥши рыб-
зазареи рзы иҳаду аҭакԥхықәра ду», 
– иазгәаҭоуп адныҳәалараҿы. 

Аҳәынҭқарра Ахада ҭабуп ҳәа ре-
иҳәеит еиҵагыло абиԥара ҿа рааӡа-
реи рыхьчареи зхи-зыԥси есымша 
иадызҵо зегьы, иара убас ахәыҷқәа 
рызҿлымҳара зыԥсҭазаареи зза-
нааҭи ирҵакы хаданы изыԥхьаӡо  
зегьы.

«Ахәыҷқәа – ԥхьаҟатәи ҳԥеиԥш 
роуп. Урҭ ирнубаалоит ишәҭыкакаҷуа 
Аԥсны атрадициақәеи агәҭакқәеи 
рыцҵара. Аҭагылазаашьақәа зегьы 
аԥаҳҵоит дарбанзаалак ахәыҷы 
бзиабарала, гәцаракрала изҳаларц, 

хаҭабзиарала аҵареи, агәабзиарахь-
чареи, ибаҩхатәра арҿиаразы алша-
рақәеи рахь имҩа аартызарц», – иаз-
гәаҭоуп адныҳәалараҿы. 

Ахада Аԥсны ажәлар ирзеиӷьаи-
шьеит аҭынчра, ақьиара, аманшәала-
ра, ақәыԥшцәа ракәзар – агәабзиа-
ра ӷәӷәа, ақәҿиарақәа, рыгәҭакқәа 
рынагӡара.

«Шәымшқәа зегь ҭәызааит 
ччаԥшьла, аартра ҿыцқәа рыла!» – 
иазгәаҭоуп Бадра Гәынба иҟаиҵаз 
адныҳәалараҿы.

Ахәыҷыжәлар рныҳәа
Ахәыҷқәа рыхьчара амш!

 d Аԥсны Ахада Бадра Гәынба 
диԥылеит Нижни Новгород аха-
да Иури Шалабаев, иаанацҳауеит 
аҳәынҭқарра Ахада ипресс маҵзура.

Бадра Гәынба иаҵишьит Аҟәа, 
Нижни Новгород Амшқәа рымҩаԥ-
гара аҵак ду шамоу. Иазгәеиҭеит абас 
еиԥш аусеицура ҳтәыла аҳҭны-қа-
лақьи Нижни Новгороди рыбжьа-
ра аимадарақәа рырӷәӷәара маца-
ра акәымкәа, стратегиала иаҳҩызоу 
Урыстәылатәи Афедерациаҿы 
иҵегьы аизааигәахара ишацхраауа.

Аԥсны Ахада иргәалаиршәеит, 
ҩ-қалақьк русеицура ашьаҭақәа шха-
цыркыз Аҟәеи Нижни Новгороди 
рыбжьара 2011 шықәсазы анапы 
зҵаҩыз аиқәшаҳаҭрала. Аусеицу-
ра мҽхакы ҿыцла ирҭбаахеит 2024 
шықәса сентиабр азы аиашьаратә 
еизыҟазаашьақәа рышьақәыргыла-
разы ирыбжьарҵаз аиқәшаҳаҭра-
лагьы. 

«Урыстәылатәи арегионқәа рҟны 

еицаҳзеиԥшу апроектқәа аҭыԥ хада 
ааныркылоит Урыстәылеи Аԥсни ре-
изыҟазаашьақәа рырҿиараҿы, атәы-
лақәа рыҩбагьы рнапхгара ракәзар, 
аусеицура иҵегьы арҵаулара рҽа-
зыршәоит», – иҳәеит Бадра Гәынба.

Нижни Новгород ахада Иури Ша-
лабаев адкыларазы ҭабуп ҳәа иҳәеит. 

«Ҳара абраҟа ҳаизеит акульту-
ра-ҵаралашаратә фестиваль «Аиҩы-
зара амҩа» инақәыршәаны Аҟәа, 
Нижни Новгород Амшқәа рымҩаԥ-
гаразы. Ҭабуп ҳәа шәасҳәоит Аҟәа 
ахадареи ҳареи еицеиҿаҳкааз аԥшь-
гамҭа шәахьадгылаз азы», – иҳәеит 
ахада. Иара иаҵишьит аусура иаҿу 
апроектқәа аҵак бзиа шрымоу, уб-
рахь иналаҵаны Аҟәатәи ашколқәа 
VR-ашьақәгылақәа рыла реиқәыр-
шәара, иара убас атехнологиа ҿыцқәа 
раларҵәара аганахьала арҵаҩцәа аус 
рыдулара. Рыӡбахә ҳәан Аҟәа, Аҳабла 
ҿыц аҟны апарк иагу-иабзоу аҟаҵа-
ра апланқәа.

Иара убас, Иури Шалабаев иҳәе-
ит Аҟәа ахада инапы ишадыркуа 
амҩатә машьына ҿыц ацаԥхақәа. 
Аригьы Нижни Новгород иҟанаҵо 
ҳамҭак иаҩызоуп. Аиԥылараҿы иҟаз 
Аҟәа ахада Ҭемыр Агрба иазгәеиҭе-

ит Аҳәынҭқарраҿы Нижни Новго-
род Амшқәа рымҩаԥгара амҽхак 
ахьынӡаҭбаау. 

«Ҳара иахьа аҳҭны-қалақь аҟ-
ны иҳадаҳкылоит Нижни Новгород 
аҟнытәи 450-ҩык. Аделегациа еид-
накылоит аҵара, агәабзиарахьчара, 
акультура, аспорт уҳәа ахырхарҭақәа 
зегьы», – иациҵеит Ҭемыр Агрба. 

Аԥсны Ахада иҳәеит агәыӷра ши-
моу Аҟәеи Нижни Новгороди рыб-
жьара ишиашоу авиаеимадара иа-
арласны ишышьақәыргылахо азы. 

Нижни Новгород аҟынтәи аде-
легациа Аҟәа ианааи, раԥхьаӡа урҭ 
идикылеит Аԥсны акультура ами-
нистр Даур Ақаҩба. 

Аминистр иԥхаӡа дрыдныҳәале-
ит асасцәа, иазгәеиҭеит Аҟәеи Ниж-
ни Новгороди рыбжьара аусеицура 
культурала аимадаразы, еицаҳзе-
иԥшу апроектқәа рзы аҳәаа ҿыцқәа 
шаанартуа.

Аганқәа ирҳәеит даара иш-
азҿлымҳау акультуреи аԥышәеимда-
реи рганахьала аусеицура арҭбаара.

Нижни Новгород аҟынтәи асас-
цәа аминистр адкыларазы ҭабуп ҳәа 
иарҳәеит, иагьгәыӷуеит лыҵшәаб-
зиала аусеицура ҳаԥхьаҟагьы 
ишырзыԥшу. 

Бадра Гәынбеи Иури     
Шалабаеви реиԥылара

Нижни Новгород Амшқәа – Аҟәа 

(Алгарҭа 2-тәи ад.)

 d 2025 шықәса ажьырныҳәамза 
инаркны лаҵарамза иахыԥхьаӡа-
лоу атәанчахәқәеи, аԥаратә цхы-
раагӡатәқәеи, урҭ рыцҵақәеи ре-
ицҵалыҵ 551 млн. 671 нызқь мааҭ 
рҟынӡа инаӡеит. Абри азы адырра 
ҟаиҵеит Атәанчаҩратә фонд ахан-
тәаҩы  Денис Гәылариа. 

Уи иажәақәа рыла, ари аицҵалыҵ 
2024 шықәсазы аиԥш-зеиԥшу аамҭа-
зы иҟаз арбага аасҭа 82 млн. 201 
нызқь мааҭ рыла еиҳауп.   «Ашықәс  
инаркны Атәанчаҩратә фонд ахь аԥ-
гаԥсатә шәатәқәа раҳасабала иалага-
лахаз аԥаратә малқәа рзеиԥш еицҵа-
лыҵ 459 млн. 562 нызқь мааҭ рҟынӡа 
инаӡоит. Уи  2024 шықәса аиԥш-зе-
иԥшу аамҭазы иҟаз арбагақәа раасҭа 
55 млн. 253 нызқь мааҭ рыла еиҳауп», 
- иҳәеит Денис Гәылариа.

Лаҵарамза 1, 2025 шықәса-
зы атәанчахәқәеи аԥаратә цхы-
раагӡақәеи зауа рхыԥхьаӡара  48 
987-ҩык рҟынӡа инаӡон, уи  2024 
шықәсазы аасҭа 320-ҩык рыла еиҳа-
уп. Атәанчахәқәа рахь ацҵақәа зауа 

рхыԥхьаӡара 14 903-ҩык рҟынӡа 
инаӡоит.

2024 шықәсазы аасҭа 1 412-
ҩык рыла еиҳауп. Ҳазҭоу ашықәс 
лаҵарамза 1 азы ԥарала еиқәыр-
шәаз атәанчахәқәа реицҵалыҵ 360 
млн. 458 нызқь мааҭ рҟынӡа инаӡе-
ит, уи иҳаҩсыз ашықәс аиԥш-зеиԥшу 
аамҭахәҭа азы аасҭа  7  млн. 129 нызқь 
мааҭ рыла еиҳауп.

Ҳазҭоу ашықәс лаҵарамза 1 азы 
ԥарала еиқәыршәаз атәанчахәқәа 
рыцҵақәа реицҵалыҵ  190 млн. 285  
нызқь мааҭ рҟынӡа инаӡон, уи 2024 
шықәса, аиԥш-зеиԥшу аамҭазы аасҭа 
74 млн. 961 нызқь мааҭ рыла еиҳауп.   
Аԥсыжразы аԥаратә цхыраагӡатәқәа 
реицҵалыҵ 928 нызқь мааҭ рҟынӡа 
инаӡеит, уи  2024 шықәса рзы аасҭа  
109 нызқь мааҭ рыла еиҳауп.   

«2025 шықәса алагамҭа инаркны  
зеицҵалыҵ 71 млн. 636 нызқь мааҭ 
рҟынӡа инаӡо ауал ашәара алыршахе-
ит. Зынӡа аинкассатә напынҵақәа рыла 
2025 шықәса, ажьырныҳәамза инарк-
ны идыршәоуп  5 млн. 254  нызқь ма-
аҭ», –  иазгәеиҭеит  Д. Гәылариа.

Атәанчахәқәеи ацхыраагӡақәеи 
ирыцҵоуп

 d Аԥсны астатуси уи 
ахьыԥшымреи рызҵаара 
алацәажәара Қырҭтәылаҿы ҳгәы 
иҭаӡам. Абри атәы иҳәеит Кавказ-
тәи аинвестициатә форум аҳәа-
ақәа ирҭагӡаны ТАСС астудиаҿы 
Аԥсны Аҳәынҭқарра Ахада Бадра 
Гәынба.   

«Даҽазныкгьы исҳәоит, Қырҭтәы-
ла ақәшаҳаҭымхар ада ԥсыхәа ыҟам 
Аԥсны ахьыԥшымра аиҭашьақәыр-
гылара шалшаз, уи факт ҳасабла 
иаднакылароуп. Убри инамаданы, 
ҳреспублика астатус азҵаарала 
изеиԥшразаалак аиҿцәажәарақәа 
рымҩаԥгаразы агәҭакқәа ҳамаӡам.  

Уи рыдыркылароуп зегьы», -  иҳәе-
ит иара.

 Убри аан Бадра Гәынба Аԥс-
ны агәылацәа зегьы, Қырҭтәылагьы 
уахь иналаҵаны, ҭынч, иҭышәынтәа-
ланы аизыҟазаашьақәа рыбжьаҵа-
ра иадгылоит ҳәа иазгәеиҭеит. «Ҳа-
ра ҳзы ихадоу – ҳгәылацәа зегьы, 
Қырҭтәылагьы уахь иналаҵаны, ҭынч, 
иҭышәынтәаланы рыцынхара ауп. Аха 
убри аан, Қырҭтәылеи ҳареи агәыле-
имабзиаратә еизыҟазаашьақәа рыб-
жьаҵаразы уи анапхгара хымԥа-
да еилыркаароуп рҿаԥхьа ишгылоу 
ихьыԥшым аҳәынҭқарра. Қырҭтәы-
ла ашьцылароуп Аԥсны ихьыԥшым 
ҳәынҭқарран ишыҟоу.  Ари даараӡа 
иуадаҩу мҩоуп, аха иҟоу шыҟоу ах-
дырраҿы анагара аҭахуп. Ҳара ҳазну 
амҩа ҳацәхьаҵӡом!», – иҳәеит Аԥсны 
Аҳәынҭқарра Ахада Бадра Гәынба.  

Бадра Гәынба: «Ҳазну амҩа 
ҳаныҵӡом» 

ТАСС астудиаҿы

 d Асоциалтә шәатәқәа риура-
зы Урыстәылан аҭакԥхықәра 
иақәдыршәауа атәылауаа асоци-
алтә цхыраара рыҭаразы аусуратә 
гәыԥ аилатәара мҩаԥысит маи 26 
азы.

Аилатәараҿы иазгәаҭан, акомис-
сиа аусура ахырхаҭра хадақәа: 
атәылауаа рыдгыларазы аиҿкаа-
ра-зинтә усмҩаԥгатәқәа рынагӡара 
иазку ажәалагалақәа разырхиара; 
Урыстәылатәи Афедерациа амчратә 

усбарҭақәа рҟны аусеицура аиҿка-
ара; асоциалтә еиқәыршәара ага-
нахьала азакәанԥҵара аилагаразы 
Урыстәылан аҭакԥхықәра иақәыр-
шәоу Аԥсны атәылауаа ирызку адыр-
раҭарақәа рышьақәыргылара, ре-
изакра.

Аусҳәарҭабжьаратә усуратә гәыԥ 
раԥхьатәи ақәҵарақәа ируакхеит 
аԥсҭазааратә ҭагылазаашьа уадаҩ 
иақәшәаз атәылауаа ахьыдҵаала-
ша аҭыԥ аԥҵара. Уи ала дара ироурц 
рылшоит Урыстәылатәи Афедерациа 
аҵакыраҿы аҭакԥхықәра рақәыр-
шәара иадҳәалоу азҵаарақәа рга-
нахьала абжьгарақәеи азинтә цхы-
раареи. 

Аҭакԥхықәра иақәдыршәо 
рыцхрааразы

Иаԥҵоуп аусуратә гәыԥ

 d Маи 30 рзы, Адыгеиа аҳҭ-
ны-қалақь Маиҟәаԥ, аконцерттә 
зал «Нальмес» аҟны имҩаԥысит, 
атәыла ауаажәларреи хыԥхьаӡа-
ра рацәала асасцәеи злахәыз, 
Адыгеиеи, Ҟабарда-Балкари-
еи, Ҟарачы-Черқьесски Жәлар 
рышәҟәыҩҩ, Ареспублика Аԥс-
ны «Ахьӡ-Аԥша» аорден II аҩаӡа-
ра занашьоу, Урыстәылатәи Афеде-
рациа  Аџьа Афырхаҵа , акымкәа 
аҳәынҭқарратә премиақәа рлау-
реат Исҳаҟ Шьумаф-иԥа Машбаш 
95 ш. ихыҵра иазкыз агәырӷьаратә 
еилатәара. Адыга жәлар рдоуҳа  
аиқәырхаҩ-ԥхьагыла идныҳәа-
ларц арахь имҩахыҵит ҞБАр ҞЧАр 
Рхадацәа – Казбек Кокови Рашид 
Темрезови, Адыгьеиа Раԥхьатәи 
Ахада – Аслан Џьаримови, уи 
инаҩс атәыла Ахадас иҟаз – Аслан 
Тхакушинови, Даӷьсҭан Ахадас аус 
зухьоу – Рамазан Абдулатипов уҳәа 
иҵ.

Адыга литература ахаҭарнак 
хатәра Исҳаҟ Шьумаф-иԥа, ауаҩы 
дызхаҭарнаку ажәлар гәыцқьарыла 
рымаҵ ауреи, ԥсҭазааратә ԥышәала 
ирҳау аҟәыӷара ҵаулеи дыршьаноуп. 
Ирҿиара зегьы иԥсадгьыл гәакьеи, 
уи зџьынџьу  адыгақәа рҭоурыхи 
ирҿахәҳәагоуп.

Исҳаҟ Машбаш раԥхьатәи иажәе-
инраала  аԥиҵеит 15 ш. анихыҵу-
аз, иҳаҩсыз ашәышықәса 40-тәи 
ашықәсқәа рхыркәшамҭазы. Уи аахыс 
иҭыҵхьеит 90 рҟнынӡа апоезиатәи 
апрозатә ҩымҭақәеи реизгақәа, урҭ 
рхыԥхьаӡарахьтә 30 инарзынаԥшуа  
романқәоуп. Зеиԥшла ашәҟәқәа 
рхыԥхьаӡара (атираж) наӡоит 4 
миллион цыра  рҟнынӡа. Иепикатә 
рҿиамҭақәа рышьаҭала иаԥҵоуп 
ахәаԥшцәа азҿлымҳара ду зырҭахьоу 
асахьаркыратә фильм «Графиниа  
Аиссе».  Адыгьеиа еиԥш, уи анҭыҵ еиу-

еиԥшым асценақәа рҟны изныкымкәа  
зықьҩыла рнапқәа азеинырҟьахьеит 
аопера «Раскаты  далекого грома». 
2024 ш. рзы иҭыҵит адунеи зыхьӡ 
ахыҵәахьоу асахьаҭыхҩы Леонардо 
да Винчи иан дшадыга хылҵшьҭроу 
зырҵабыргуа, аҭоурыхтә-докумен-
талтә ҿырԥштәқәа згәылагалоу аро-
манқәа: аедыгь бызшәала – «Ошъу-
анэ», урысшәала «Голубоглазая». Иара 
убас, ҳазну  ашықәс азы акьыԥхь 
абеит, ХХ ашәышықәсазтәи адыга 
(ачерқьез) малуаа ируаӡәкыз, збеи-
ара агәыҳалалразы иамеигӡоз Лиу 
Трахов изку ароман, аедыгьи аурыси 
бызшәақәа рыла.

Исҳаҟ Машбаш 1962 ш. раахыс 
Адыгьеиатәи  ашәҟәыҩҩцәа Ре-
идгыла ахантәаҩыс дыҟоуп. Итәы-
лаҟнеиԥш уи анҭыҵгьы ауаажәлар-
ратә усура инапы алакуп иажәеи иуси 
ԥкра рымамкәа.

Исҳаҟ Шьумаф-иԥа изныкым-
кәа Аԥсны  даҭаахьеит, аԥсуа 
шәҟәыҩҩцәеи аҵарауааи иареи 
аимадара бзиа  рыбжьоуп, арҿиа-
ратә ус аҟнеиԥш, хаҭалатәи аиҩыза-
раҿгьы. Аԥсны уи ихьӡ еицырдыруеит 
рҿиаратә хаҭарак аҳасабала маца-
ра акәымкәа, ауаажәларратә-поли-
тикатә ԥсҭазаара ҽышәала иахаҭар-
наку аӡәы ҳәа. Уи  шьақәнарӷәӷәоит 
ҳажәлар  аҟазаареи аҟамзаареи иан-
рыбжьагылаз ҩажәи жәаха шықә-
са раԥхьа, ақырҭуа мпыҵахалаҩцәа 
дырҿагыланы, ибжьы ҿацаӡа иқәгы-

лара. Уи  ашьҭахьгьы ари азҵаара 
аҵыхәала еиуеиԥшым  апериоди-
катә  ҭыжьымҭақәа рҟны икьыԥхьуаз  
ицҳафыруаз апублицистикатә стати-
ақәагьы.

Акраҵанакуеит Исҳаҟ Машбаш 
ирҿиара аԥсуа школқәа рырҵагатә 
шәҟәқәеи, Аԥснытәи аҳәынҭқарратә 
университет арҵаратә уснагӡақәеи 
рҟны ахатә ҭыԥ ахьааннакылогьы. 
Имаҷымкәа иаԥҵамҭақәа, еиҳарак-
гьы ипоезиахьтә аԥсшәахь еиҭага-
ны, апериодикатә кьыԥхь аҟны ир-
кьыԥхьхьеит Кә. Ломиа, Вл. Анқәаб,     М. 
Лашәриа, В.Амаршьан уҳәа аӡәырҩы 
аԥсуа поетцәа.

Абарҭқәа зегьы гәаагӡаны ауп 
ари агәырӷьаратә еилатәара рыҽза-
ладырхәыз Аԥсны Ахада ихаҭыԥу-
аҩ Беслан Бигәааи, атәыла Ахада 
Иадминистрациа анапхгаҩы Беслан 
Ешбеи зеилазаараҿы иҟаз Аԥснытәи  
аделегациа.

Беслан Бигәаа Аԥсны жәлари 
атәыла Ахада Бадра  Гәынбеи рых-
ьӡала аиубилиар  дидныҳәало изе-
иӷьеишьеит агәабзиара, еихсыӷьра 
зқәым арҿиаратә гәацԥыҳәара, 
аԥсҭазааратә маншәалара. Иқәгыла-
ра  хиркәшеит «зидеиатә хшыҩҵак 
ҳаракӡоу асахьаркыратә ҩымҭақәа 
раԥҵареи, аԥсуа-адыга жәларқәа 
рнаҩсгьы, Кавказ ашьхарыуаа рдо-
уҳатә ҭынха аиқәырхареи аӡырга-
реи ирзынархоу илшамҭақәа рзы, 
Исҳаҟ Шьумаф-иԥа  Машбаш «Аԥсны 
жәлар рышәҟәыҩҩы» ҳәа  аҳаҭыртә 
хьӡы ихҵаразы, Аԥсны Аҳәынҭқар-
ра Ахада Бадра Гәынба иусԥҟа  ры-
лаҳәара ала. Иара убас, Жәлар 
Рышәҟәыҩҩы  ҳамҭас изнаган ҷы-
дала иӡаху ахҭырԥа шкәакәеи еи-
цырдыруа асахьажә а азҟаза ду Фа-
зиль Искандер ихьӡ аҳаҭыраз иаԥҵоу  
ахьтәы аԥсари.

Аԥснытәи аделегациа ҳаешьа-
ратә республикаҟны рыҟазаара 
иалагӡаны аиԥылара мҩаԥыргеит 
Адыгьеиа Ахада Мураҭ Кумпилов 
иусбарҭаҟнгьы. Уаҟа  аҩганк  рыҟ-
нытә даҽазныкгьы ишьақәырӷәӷәан, 
ҳажәларқәа еиуеиԥшым ахыр-
харҭақәа – акультуратә, асоциалтә, 
абаҩрҵәыратә уҳәа рыла  русеицу-
ратә еимадарақәа есымшааирагьы  
рымҽхак арҭбаара  шхымԥадатәу.

Жәлар рышәҟәыҩҩ иқәраныҳәа 

Исҳаҟ Машбаш – 95 ш.

Ахра Анқәаб

Ишаҳҳәахьоу аиԥш, Нижни Нов-
город Ахадареи Ақалақьтә думеи 
рофициалтә делегациа Аҟәа иааит 
аиашьара ахьрыбжьоу Аԥсны аҳҭны 
қалақь аҟны Нижни Новгород Ам-
шқәа рымҩаԥгаразы.

Аҟәа Ахадараҿы имҩаԥысит аҳҭ-
ны-қалақь ахада Ҭемыр Агрбеи Ни-
жегородтәи иҩыза Иури Шалаба-
еви реиԥылара. Агрба иазгәеиҭеит 
апрограмма аиуеиԥшымрала, иалаху 
рхыԥхьаӡарала арҭ амшқәа рымҽхак 
шыҭбаау.

Иури Шалабаев иргәалаиршәеит 
Аҟәеи Нижни Новгороди акыр шықә-
са раахыс аиҩызаратә, аусуратә еи-
зыҟазаашьақәа шрыбжьоу, ишиашоу 
авиаеимадара ахацыркра иабзоура-
ны атуристтә хырхарҭагьы иаҳагьы 
ԥхьаҟа ишыҿиауа.

Агрбеи Шалабаеви ақалақь Амш 
аҭааразы ааԥхьарақәа еимырдеит. 
Аҟәа уи азгәарҭоит ииуль азы, Ниж-
ни Новгород – август. Еимырдеит 
аҳамҭақәа.

Иури Шалабаев ҳамҭас ирҭеит 
аԥсуа хҭырԥа, Аҟәа 2500 шықәса 
ахыҵразы иҭрыжьыз амшынԥшаҳәа 
асахьа зну асаан ҟьаҟьа.

Нижни Новгород ахадара Аҟәа 
ҳамҭас ианаҭеит аӡықәҭәагатә 
машьына.

Нижни Новгородаа Аҟәаҟа иаар-
геит аҵаратә, акультуратә, аспорттә, 
амузыкатә усмҩаԥгатәқәа зымҽхаз-
куаз инеиҵыху апрограмма. 

Аҟәа имҩаԥысыз ацәыр-
гақәҵақәа, аспектальқәа, акон-
цертқәа, аҟазара-классқәа ақа-

лақьуаа, аҳҭны-қалақь асасцәа 
хәыда-ԥсада рҭааразы рышәқәа 
аартын.

Маи 29 азы С.Ҷанба ихьӡ зху 
Аԥсуа ҳәынҭқарратә драматә те-
атр аҟны иаартын А.Горки ихьӡ зху 
Аҳәынҭқарратә музеи ацәыргақәҵа 
«Ауаҩы иира»,  уи хымш имҩаԥысуан. 
Иара убас, Аԥснытәи аҳәынҭқарратә 
музеи аҟны идырбан архитектура ет-
нографиатә музеи «Шьчиолоковтәи 
ахутор» ацәыргақәҵа «Амҿы иалху 

архитектура – аԥшӡара, аԥсабара».
Маи 30 аҽны Ковач ихьӡ зху 

аҟазара ахәыҷтәы школ №1 аҟны 
имҩаԥган авокали, акәашарақәеи, 
аҩыранҵареи рыла ахәыҷқәа рзы 
аҟазара классқәа. 

Маи 30 азы Аԥсуа драматә театр 
аҟны идырбан аспектакль «Аҳ Салтан 
изку алакә», ахәылԥаз аурыс драматә 
театр асценаҿы ахәаԥшцәа иддыр-

беит  В.Т.Степанов ихьӡ зху аопереи 
амузыкатә комедиеи Нижегородтәи 
Ркамертә театр аспектакль «Абзиа-
бара астрономиа»

Иара убри аҽны асааҭ 18:00 инар-
кны 22:00 азынӡа Амҳаџьырцәа 
рыԥшаҳәаҿы имҩаԥысит аконце рттә 
программа «Ақалақь акультуратә 
хаҿра: акзаара». Уи рхы аладырхәит 
Аҟәа ақалақь арҿиаратә коллек-
тивқәа, жәлар рыкәашара ансамбль 
«Лиубава», иара убас Нижни Нов-
город аҟнытәи акәашаратә коллек-
тивқәа, агәыԥқәа. 

Маи 31 азы Ф.Искандер ихьӡ зху 

Аурыс драматә театр аҟны идырбан 
Нижегородтәи Акамертә театр аспек-
такль «Труффальдино».

Иара убри аҽны Амҳаџьырцәа 
рыԥшаҳәаҿы имҩаԥысит аконцертә 
программа «Аҿари ақалақьи-акульту-
ра аҵакы». Уи иалахәын аҳҭны-қа-
лақь аколлективқәа реиԥш, Нижни 
Новгородтәи ашәаҳәаратә, арҿиа-
ратә коллективқәа.

Нижни Новгород Амшқәа – Аҟәа 
(Алгарҭа)

 d Маи 29 рзы, Аминистрцәа Ре-
илазаараҟны имҩаԥысит Аԥы-
за министр Владимир  Делбеи 
аҵара аминистр Хана Гәын-
беи изаамҭанытәиу русуратә 
еиԥылара. Уаҟа, 2024-2025-
тәи аҵарашықәса ахыркәша-
ратә лҵшәақәа рнаҩс ирзааҭгы-
лан, ҳтәылаҿы абжьаратә ҵара 
азеиԥш ҭагылазаашьеи ԥхьаҟа 
хырҳарала уи арҿиареи ирыз-
кыз азҵаарақәа жәпакы. 

Иалацәажәан убасгьы, аб-
жьаратә школқәа ралагарҭатә 
классқәа рхыԥхьаӡаратә еиқәыр-
шәашьа. Хана Владимир-иԥҳа 
лажәақәа  рыла «иахьазы, еиҳа-
ракгьы аҳҭнықалақь ашколқәак 
рҟны, уи иазыԥҵәоу аԥҟара еи-
лагоуп. Ари хымԥада ахәыҷқәа 
рдыррарҳара хьысҳанатәуеит, 
арҵаҩцәа русурагьы архьанҭо-

ит, уи  аԥхьаҟатәи  рыԥсҭазаара  
ианымԥшырц  залшом ҳәарада».

Аԥыза-министр аҵара ус  ан-
а пхгараҭара аиҳабы лнапы иа-
ниҵеит, хара имгакәаны  аш-
колқәранӡатәи, азеиԥшбжьаратә 
ҵареи, абжьаратә-занааҭтә ҵара-
иуреи рҟны  аҭагылазаашьа аиӷь-
тәразы ажәалагалақәа амини-
стрцәа  Реилазаара  аилатәарахь 
ирыдылгаларц.

Амш аҩбатәи азбжазы аҵара 
аминистр илыдылкылеит Влади-
слав Куликов зхадараҿы дыҟаз 
Аԥсны иҟоу «Россотрудниче-
ство» ахаҭарнакцәа. Уаҟа иры-
лацәажәан арҵареи-аҭҵаарадыр-
ратә ԥышәеимдареи, абжьаратәи, 
абжьаратә-занааҭтә ҵараиурҭақәа 
реиҩызаратә еимадарақәеи  уҳәа 
ҩганктәи аусеицура иазку аԥшь-
гамҭақәа реиԥш,  еиуеиԥшым арк-
каратә, акультуратә-гуманитартә 
лагаламҭақәа рыларҵәара  иа-
зынархоу ауснагӡатәқәа жәпакы.

А. Бзыԥба

Алкаақәеи 
азԥхьагәаҭақәеи

Аҭагылазаашьа аиӷьтәразы

 d Маи 26 азы ақыҭанхамҩа 
Аминистрраҿы ирыхәаԥшит, иа-
гьалрыԥшааит ахықәкытә про-
грамма «Ақыҭанхамҩа арҿиара 
– 2025» инақәыршәаны ԥарала 
еиқәдыршәо апроектқәа.

Зынӡаск инаган 292 миллион 
мааҭ рыхә инареиҳаны апроек-
тқәа, аха 2025 шықәсазтәи арес-
публикатә биуџьет аҟны апрограм-
мазы иазыԥхьагәаҭоу 150 миллион 
мааҭ роуп.

Гагра араион аҟнытә иаашьҭуп 
апроектқәа 11 – 7 946 250 мааҭ 

рыхә; Гәдоуҭа араион ахьтә апроек-
тқәа 152 – 79 685 861 мааҭ; Аҟәа 
араион  апроектқәа 42 – 29 374 
208 мааҭ; Гәылрыԥшь араион 
апроектқәа 20 – 13 589 700 мааҭ; 
Очамчыра араион апроектқәа 213 
– 124 181 219 мааҭ; Тҟәарчал ара-
ион апректқәа 35 – 23 721 224 ма-
аҭ; Гал араион апроектқәа 14 – 14 
402 999 мааҭ рыхә. 

Аусҳәарҭатә хықәкылатәи апро-
грамма анагӡаразы акомиссиа 
амаӡаныҟәгаҩ Ҭеуаз Ачба иажәақәа 
рыла, апрограмма алахәхаразы 
адҵақәа ирықәшәом апроектқәа 
40 – 24 734 450 мааҭ рыхә. Акомис-
сиахь инагоуп 269 миллион мааҭ 
рыхә апроектқәа 447.

Акомиссиа ибзиоуп ҳәа рых-
наҳәааит 130 миллион мааҭ рыхә 
апроектқәа.

Акомиссиа ибзиоуп ҳәа 
рыхнаҳәааит

Ақыҭанхамҩа Амини-
стрраҿы

 d Аԥсуа қыҭа ду Жәандәрыԥшь, 
зхатәы ҭоурых змоу, уи иахӡыӡа-
ауа еиқәзырхо, еиҭазҳәо ауаа на-
гақәа аланхоит. Убарҭ дыруаӡәкуп 
ақыҭа ҿахәҳәаҩыс иамоу Габуниа 
Џьума Махаз-иԥа. Жәандәрыԥшь 
иазку иарбан зҵааразаалакгьы 
деиҵамхаӡакәан еиҭеиҳәоит, 
еиҵагыло абиԥарақәа ирызнеиго-
ит.

Шамба Кирил (Хакәыцә) Кам-
сагә-иԥа аотриад «Кьараз» далан, 
Нестор Лакоба изааигәаз хаҵан. 
Иара амҳаџьырра иахганы иргаз 
иакәын. Уи Аԥсныҟа ахынҳәра ил-
шеит. Иарбан усзаалак ашьапы 
иқәмырсӡакәа еилзыргоз уаҩын. 
Уи идҳәалоу ахҭысқәа легендо-
ушәа иахьагьы иалацәажәоит. Иеи-
лаҳәашьеи иҽақәтәашьеи ала аамҭа 
иаԥигон. Иара ихшазгьы хаҵа-
лаҵәҟьа иааӡеит, ус рхы мҩаԥыр-
геит.

Аџьынџьтәылатә еибашьра аве-
теран Лакрба Иван  Ҭамшьыгә-иԥа 
иҩуан: 

– Зны, аҳ иԥа Чачба  Гьаргь, Пет-
роградынтә асасцәа дахьқәа иза-
аит. Аҳ, аԥсуа нхаҩы ибзазашьа 
дирбарц, асасцәа Шамба Кирил 

(Хакәыцә) иахь имҩахигеит. Араҟа 
амаҵ зуаз Алексеи имаҵушьеи 
ихымҩаԥгашьеи ргәаԥхеит. Гьаргь 
Чачбеи Шамба Хакәыцәи аимада-
ра бзиеи аиҿцаара дуи рыбжьан.

Шамба Кирил Камсагә-иԥа 
1902 шықәсазы диит,- иҳәеит Шам-
ба Иван Владимир-иԥа – Моздок 
ахақәиҭтәразы еибашьуаз архәҭа 
дақәшәеит. Иара убри ажәыла-
раҿы 1942 шықәсазы дышҭахаз 
ала ашәҟәы ҳауит.

Шамба Владимир – иҳәеит Иван 
Владимир-иԥа – саб иакәын. Сан 
Аџьба-Шамба Елена лыԥсҭазаара 
зегьы ахәышҭаара аиқәырхара иа-
зылкит. Усҟан ауаа еицхыраауан, уи 
даара илыхәеит.

Саб аҵара имамызт, аха Жәан-
дәрыԥшьаа рыԥсҭазаара аиӷьтәра-
зы илиршаз маҷӡамызт. Ақыҭаҿы 
атунг питомник афилиал аадыр-
тит. Абри иаадыртыз аусбарҭа ҿыц 
саб еиҳабыс дарҭеит. Уи аԥхьагы-
лара змаз усбарҭахеит. Саб ибзиа-
ны дысгәалашәоит, усҟан 12 шықәса 
схыҵуан. Аибашьра данцоз инапы 
схы иналишьит, иблақәа ҭраа акы-
раамҭа дсыхәаԥшуан, нас иҿы-
неихеит.  1942 шықәса, жәабран-
мза хԥа рзы, ихала арзаҳал ҩны 
хатәгәаԥхарала еибашьра дцеит…

Шамба Ноурад Кирил-иԥа 1907 
шықәсазы диит. Аҵара имамызт. Аха 
ихшыҩи, ицәажәареи, ихәыцреи да-
араӡа акреилызкаауаз аӡәы иакәны 

ақыҭауаа ихәаԥшуан.
Жәандәырԥшь ақыҭауаа ааил-

ацәажәан, ажәалагаланы ақыҭсовет 
иалахәыз рҿы, Шамба Ноурад акол-
нхара хантәаҩыс иалхра азҵаара 
ықәдыргылеит. Зегьы еиқәшаҳаҭ-
ны Нурад далырхит. Уахгьы-ҽын-
гьы  дымтәаӡакәа ақыҭа дрылан. Урҭ  
изыӡырҩуан, рџьаус иҵегь  еиӷьхе-
ит. Ақыҭанхамҩаҿы аихьӡара дуқәа 
рыман. Убри аамҭазы Шамба Но-
урад аибашьра дрышьҭырц арратә 
комиссариат аҿы арзаҳал иалеиҵе-
ит. Ажәлар даангыларазы иҳәеит, 
аха иара иус иӡбахьан, еибашьра 
дцеит. Шамба Ноурад  Вороши-
ловград аҭарцәра далахәын. 1942 
шықәсазы дызгашаз ахы иқәшәеит, 
иԥсҭазаара ҿахҵәеит.

2010 шықәсазы Шамба Ноурад 
Кирил-иԥа,  Донецктәи аобласт аҳа-
бла Никитин аҟны  анышә дахьамаз 
рыԥшааит. Уахь Аԥснынтә аделега-
циа цеит .Аҳабла Никитин аҟынтә 
ауаа рацәа еизеит амитинг мҩаԥыр-
геит.

Шамба Арушьан  Кирил иԥа 1911 
шықәсазы диит, Лыхнытәи абжьа-
ратә школ  доушьҭымҭоуп. 1936 
шықәсазы Аҟәатәи  арҵаҩратә ҵа-
раиурҭа далгеит. Уи ашьҭахь Ан-
хәатәи алагарҭатә школ ахь рҵаҩыс 
ддәықәырҵеит.

– Арушьан изы, – иҳәеит  Шамба  
Иван Владимир-иԥа, – ҳаҩнаҭаҿы 
ус рҳәон, аҵаразы дшоуп ҳәа. 

Ашәҟәқәа– иалхны имаз аҭыԥаҿы 
иқәын. Аӡәы далакьысыр иҭахӡа-
мызт. Иҵаҩцәа ирызкыз аҳәамҭақәа 
аҭаацәа ирзеиҭеиҳәон. Арушьан 
иусушьеи имҩаԥигоз аусқәа 
ирыхә аԥшны, дышқәыԥшыз Жәан-
дәрыԥшьтәи ихаҭәаамыз ашкол 
ахь директорс  диаргоит. Убра аус 
шиуаз, хатәгәаԥхарала афронт ахь 
дцеит. Иара  Новороссиск дшыҟаз 
аниҵеит. Аҵыхәтәан, аҭаацәа из-
леилыркааз ала, Арушьан алеи-
тенант еиҵбы ичын иманы апо-
литрук ихаҭыԥуаҩыс дыҟан. 1943 
шықәсазы ақалақь Новороссиск 
ахақәиҭтәраан дҭахеит. Шамба Бо-
рис Владимир-иԥа ашәаҳәареи 
акәашареи  даныхәыҷыз аахыс 
илан. Иара 1925 шықәсазы Жәан-
дәрыԥшь ақыҭан, ахьӡ-аԥша  змаз 
Шамба Владимир иҭаацәараҿы ди-
ит. 1943 шықәсазы аибашьра  дыр-
геит. Раԥхьатәи амшқәа инадыркны 
деибашьуан. Нас  азениттә-артил-
лериатә полк аԥшьбатәи Украи-
натәи афронт, архәҭа 1576-тәи да-
лан. Шамба Борис Владимир-иԥа 
Аџьынџьтәылатә еибашьра Ду аҟын-
тә 1945 шықәса ԥхынгәымза жәаа 
рзы дхынҳәит. Аԥсуа маҭәа ишәиҵоз, 
аибашьраҿы ианашьаз аордени 
амедалқәеи  даҵаҽырбо, игәышԥы 
иаркын: Аџьынџьтәылатә еибашьра 
аорден аҩбатәи аҩаӡара, амедалқәа 
«Германиа Аиааиразы» «Кавказ ахь-
чаразы» уҳәа.

Шамба Борис ажәлар рҿы Ҭыр-
беи ҳәа акәын ишишьҭаз. Аибашьра 
ашьҭахь аветеринартә техникум 
далгеит. Бзиа иибоз изанааҭ ала, 
уахгьы-ҽынгьы ааԥсара изымдырӡо 
ақыҭақәа: Жәандәрыԥшь, Лыхны, 

Хәаԥ рҿы аус иуан. Иара  уб-
ри аамҭазы ақыҭа Жәандәрыԥшь 
аколнхара хантәаҩыс даман. Дҭа-
ацәаран. Иԥшәма Венера Алеқсан-
др-иԥҳа Маани иареи хәҩык ах-
шара рхылҵит. Ирааӡеит ҩыџьа 
аԥҳацәеи хҩык аԥацәеи.

Шамба  Борис Владимир-иԥа  
Аԥсны ицоз аибашьраҿы иԥацәа 
ҩыџьа: Олеги Фазылбеии еи-
башьуан. Фазылбеи Леон иорден 
ианашьан, Олег –«Агәымшәара-
зы» амедал. Шамба Борис Влади-
мир-иԥа Аԥсны ицоз аибашьра 
ашьҭахь Гәдоуҭа Ражден Гәымба 
еиҿикааз ансамбль «Гәдоуҭаа» да-
лан. Иара ажәлар рашәақәеи рыкәа-
шарқәеи наигӡон. Асцена дахаҿ-
ны даацәырҵуан. Уи иажәа, илаф, 
иҟазара, зегьы  еснагь иаб игәа-
раҭа абиԥарала иныҟәыргоит. Уи 
аиҭаҳәара, алацәажәара даара бзиа 
ибон. Иара аибашьраҿы игәымшәа-
разы ианашьаз аҳамҭақәа еснагь 
иныҟәигон, аибашьра иадҳәалаз 
ахҭысқәа  иҽриҭаӡомызт, ус иҳәа-
лон: 

– Аибашьраҿы иҟаз сызлаԥшыз 
алацәажәара сҭахӡам. Сашьцәа 
хҩык раамышьҭахь сара сҭоурых 
салацәажәаӡом. Владимири Ну-
ради, Арушьани сыбла ихгылоуп… 
Аибашьра уаҳа иҟамлааит. Адунеи 
зегьы аҟны аҭынчра ыҟазааит. Аԥ-
суа жәлар зегьы аӡәыкны еидгыла-
ны Аҳәынҭқарра арӷәӷәареи ԥхьаҟа 
агареи рылшааит. Ҳаԥсадгьыл Аԥс-
ны ашәҭыкакаҷра амҩа ианыле-
ит рҳәо, аԥеиԥш лаша азыԥшыза-
аит. Аԥсадгьыл ахьчаҩцәа ахааназ 
ԥсра-ӡра рықәымкәан аҭоурыхаҿ 
иаанхааит.

Аԥсадгьыл ахьчаҩцәа
Аишьцәа Шамаа

Гугуца Џьыкырԥҳа

 d 1945 шықәса  лаҵарамза 9 
Аџьынџьтәылатә еибашьра Дуӡӡа 
Аиааира иага шықәса ахыҵыр-
гьы, хашҭра ақәны иҟалаӡом. 
Ихьухьуа имцаб зха, акы уцрала-
ны уаблуеит, иухоит аҭоурых ахь, 
уагәыланагалоит, ухьанарԥшуеит. 
Аибашьраҿы иҭахаз рхыԥхьаӡара 
30 миллионҩык иреиҳауп.

Гәдоуҭа араион аҟынтә х-ны-
зқьҩык инреиҳаны изымхы нҳәӡеит. 
Иҟоуп аҭаацәарақәа фҩык аишьцәа 
ахьеибашьуаз, иахьзымхынҳәыз, 
хҩык, ԥшьҩык, ҩыџьа аӡәы… Арҭ  
афырхацәа зегьы рҭоурыхқәа еид-
кыланы ишьҭаҵазҭгьы, уи даараӡа 
ак-раҵанакуан, аха… Зтәы ҳәам 
рацәоуп. Узеигәырӷьаша ҭоурыхуп 
еибашьуаз ирыдҳәалоу ахҭысқәа 
имырӡӡакәан, еиқәырханы ианры-
моу. Шаҟа хәышҭаарақәа наӡаӡа 
иҿыцәаазеи?! Зызаҵәқәа хнымҳәыз 
аҭаацәарақәа рҿы аиҳәшьцәа 
ахьыҟаз шамахамзар рашьцәа ры-
лымкаа рхы аразҟы арымҭаӡеит. 
Аибашьра иазкыз аматериалқәа 
сахьрышьҭаз Габуниа Џьума аму-
зеи иеиҭаз  Жәандәрыԥшьаа 1941-
45-тәи ашықәсқәа раан иҭахаз рҭо-
урыхқәа сышрылаз,  иҩеижьхахьаз, 
миланла иҩыз аҩымҭа ԥшӡа сы-
лаԥш надхалеит. «…Саныҟамгьы 
дышәхашәмыршҭын», иԥсаҭоуп 

зышәи згәашәи кыду Афырхаҵа 
игәалашәара Ԥкьын Алеқсандра 
Гәдоуҭа араион аҟны еицырдыру-
аз рҵаҩын. Лыԥшра, лсахьа, лых-
шыҩ, лдырра лыламыс зегьы Анцәа 
илиҭеит. Лашьазаҵә Ԥкьын Маџьыҭ 
Аџьынџьтәылатә еибашьра Дуӡӡаҿы 
дҭахеит. Варшава ақалақь ҭаирцәуан. 
Алеқсандра лашьазаҵә изы лыԥсы 
ҭан. Иара Жәандәрыԥшьтәи абжьа-
ратә школ даараӡа ибзианы далге-
ит. Акомҿареидгылаа ԥызас дрыман. 
Ашкол даналга Аҟәатәи арҵаҩратә 
ҵараиурҭа дҭалеит. Уи ашьҭахь 
Қарҭтәи иреиҳау арратә ҵараи-
урҭаҿы, аԥышәарақәа даара ибзиа-
ны иҭиит. Аҵара  дышҭаз аибашьра 
иалагеит, 1941 ш. аибашьра аԥхьатәи 
амзазы Маџьыҭ Аԥсадгьыл ахьчара 
дцоит. Иара аибашьцәа Михаил ҳәа 
акәын ишишьҭаз.

Маџьыҭ ибзианы еиликаауан иа-
ни иаҳәшьеи рхьаа. Лассы-лассы 
асалам шәҟәқәа ааишьҭуан. Иаҳәшьа 

Алеқсандра урҭ зегьы еидылкылон, 
изныкымкәа лан  дылзаԥхьон. 1944 
ш. ҩажәа мшы инырзынаԥшуа аса-
лам шәҟәқәа рашҭа иҭарымгале-
ит… Ани аԥҳаи амца рыцран, аха 
гәыӷрала агәашәахь иԥшуан. Убас, 
аибашьра еил-геит, ашықәсқәа  
рацәаны ицеит, аха Маџьыҭ иха-
бар ыҟамызт. Ҽнак Маџьыҭ иаҳәшьа 
Алеқсандра ланшьа Ажьиба Мирод 
ишәҟәқәа дышрылаз, машәыршәа 
урҭ иргәылаз ашәҟәы еиқәаҵәа 
лбеит. Лҽырӷәӷәаны даԥхьеит. Иҟа-
лаз еилылкааит. 24 шықәса ахыҵу-
ан ари аԥсӡы. Акызаҵәык ашәҟәы 
зҩыз Маџьыҭ иҩыза Витали Чер-
ник ианиҵеит дахьеибашьуази дыз-
лаз архәҭеи. Лашьа ибаҩ аԥшаара 
амҩа  данылеит.

Ԥкьын Маџьыҭ Абираҟ ҟаԥшьи, 
Суворови, Кутузови рорденқәа змаз 
Никольтәи 61-тәи адевизиа,  66-
тәи ахысратә полк апулимиоттә ро-
та акоманда  аиҭон. Уи ашәҟәаҿы 

иаҳәон дшеибашьҩы  ӷәӷәаз, дше-
илҟьаз, реиҳа иахьшәарҭаз иара 
дышнеиуаз.

Маџьыҭ иаҳәшьа Алеқсандра  
ланшьа Ажьиба Акаки длыцны 
лашьа анышә дахьамадаз Варша-
ва ицеит. Лқәыԥшрагьы, лҿарагьы, 
лажәрагьы лашьазаҵә Маџьыҭ 
изылкит. Уи ԥштәык змаз маҭәак 
лшәылымҵеит, лыбжьы неиҵыхны 
дымччеит, шәак ахьырҳәоз иры-
цылмырӷызит, ашколи аҵаҩцәеи 
рҿы, уи лгәырҩа лынлмырԥшит. 
Лан лыԥсҭазаара даналҵуаз, лыԥҳа 
лнапы аалгәыдылкылан, иаалышь-
шьит. Нас асалам шәҟәы Маџьыҭ иа-
аишьҭыз дылзаԥхьарц налалҳәеит. 
Уи  даԥхьонаҵы ани аԥҳаи еицҵәу-
он. Уи асалам шәҟәы Габуниа Џьума 
С.Дбар ихьӡ зху Аҳәынҭқарратә му-
зеи  еиҭеит. Ацыԥҵәаха араҟа иа-
наҳҵоит:  Аибашьра лассы еилгоит. 
Аԥсны гәхьаазгоит… Шәаргьы шәы-
гәхьаазгоит, сшәызхәыцуеит… «Шу-
ра бызҿузеи?! Сан, бысзыԥшыз…» 
Арҭ ажәақәа рышьҭахь лан лылацәа 
неиқәылԥсеит…

1970 ш. Жәандәрыԥшьтәи аб-
жьаратә школ Ԥкьын Маџьыҭ Ес-
наҭ-иԥа ихьӡ ахҵан. Уи аахижьҭеи 
иҟамзар ҟалап шықәсык Афыр-
хаҵа изкны аицлабрақәа, аиԥыла-
рақәа анымҩаԥырымго… Ԥкьын 
Маџьыҭ 1944 ш. нанҳәамза жәаф 
рзы ақыҭа Зиавшини иалалеит. 
Уаҟа афашистцәа рхырӷәӷарҭақәа  
ыҟан, адгьыл хыџхыџуан иԥжәоз 
артҟәацгақәа рыла. Аԥхьа игыланы 
зҿыназхаз Маџьыҭ дызгашаз ахы 
иқәшәеит. Аибашьцәа ркомандир 
ишьа уны ԥхьаҟа ицон. Уи ицеи-

башьуаз, Маџьыҭ ибзианы дызды-
руаз иҩыза Корниенко Владимир 
иииҩыз цәаҳәақәак алазгалоит:– 
«Сара исҭахуп сҩыза бзиахә Ми-
хаил Ԥкьын дызлыҵыз аԥсуа жәлар 
иӡбахә рдырырц, иеибашьышьа, 
имшәашьа, иуаҩра, иҩызцәа 
ишаҳзаанижьыз, иԥсҭазаареи уи 
ифырхаҵареи зыԥсадгьыл бзиа 
избо рзы иҿырԥшыганы. Ԥкьын 
Маџьыҭ данҭаха ашьҭахь, иахьизҳаз 
иҩнаҭаҿы аԥсҭазаара аангылеит. 
Иани иаҳәшьазаҵәи рыԥсҭазаара 
иалҵит. Александра шәҩыла ила-
аӡаз лҵаҩцәа рымцахәқәа хахаӡа 
иҩагылон, уи ақәҿырҭыр рҭахушәа 
аҭынчра амцабз ду лакьы-лакьуа 
ажәҩанахь аҿыҩанахон…

Жәандәрыԥшь аԥсуа қыҭа агәҭа 
ашшараҿы игылоу абжьаратә школ, 
аҵаҩцәа рыбжьқәа ахьыҩныҩуа, 
длашаӡа иорденқәа игәы икыдҵа-
ны дгылоуп Ԥкьын Мџьыҭ Еснаҭ-иԥа.

Аџьынџьтәылатә еибашьра Дуӡӡа 
аҟынтә изымхынҳәыз, зышә акыз 
ашҭақәа рацәоуп. Урҭ наӡаӡа  аҭо-
урых иазаанхаз Афырхацәа еснагь 
ажәлар ргәаҵаҿы иҟазаауеит.

22 шықәса заҵәык зхыҵыз, 
зыхьӡи зыжәлеи ааидкыланы ир-
ҳәартә зыжәлар ирызҭаз алеите-
нант еиҳабы, 66-тәи ахысратә полк 
апулемиоттә рота акомандаҟаҵаҩы,  
еибашьрала ишьҭа  аниҵеит Бело-
руссиа, Бус аԥшаҳәа, Польша уҳәа. 
Маџьыҭ иҩызцәеи иареи рфыр-
хаҵара еснагь иҳацзаауеит, ила-
ша-лашо. Иаҳәшьа лажәақәа «Са-
ныҟамгьы  дышәхашәмыршҭлан…» 
имцабз кәицны зегьы ирзаанхеит. 
Урҭ афырхацәа хашҭра рықәӡам.

Саныҟамгьы дышәхашәмыршҭын…

Ахааназы хашҭра иқәым

 d Арасаӡыхь ақыҭа инхо Багаҭе-
лиаа рахьтә Аџьынџьтәылатә еи-
башьра иалахәын жәҩык. Урҭ 
рахьтә аԥсадгьыл рхы ақәырҵе-
ит быжьҩык. Патыхә Багаҭелиа 
иҷкәынцәа хҩык абџьар шьҭыр-
хит аибашьра ашықәсқәа раан. 
Иҭахеит Ақсенти Шьақеи, деиб-
ганы дхынҳәит Сҭеԥана. Архивтә 
материалқәа излаҳарҳәо ала, Ақ-
сент Патыхә-иԥа Багаҭелиа 1897 
шықәсазы диит. Аҵара имамызт, 
аха дуаҩ ҟәышын, дуаҩ наган, 
аколнхараҿы бригадирс аус иуан. 
Ихшаз ҳәа уаҩ диҭнымхеит. Иара 
аибашьра даныргоз изҳәаз аҭыԥҳа 
уаҳа лхы насыԥ алымҭеит, лхы 
лгәы далылхит. 

Шьақа диит 1908 шықәсазы. Уи-
гьы аҵара имамызт. Еиҳарак ара-
хә-ашәахә дрызҟазан. «Дуаҩы 
ламысын» ҳәа иӡбахә рҳәоит дыз-
гәалашәоз. Уигьы аҭаацәара далам-
лацызт. Урҭ рашьа Сҭеԥана дхынҳәит. 
Аибашьраҿгьы фырхаҵарыла еи-
башьуаз дыруаӡәкын. Акырынтә 
дырхәхьан. Аибашьра дцаанӡагьы, 
уи ашьҭахьгьы унеишь-уааишь ҳәа 
зырҳәоз хаҵа еибаган, хаҵа ҟәыӷан. 
Ахшара бзиагьы иҭынхеит.

Еишьцәа гәакьақәан Иакәабеи 
Засими Нарықь-иԥацәа Багаҭели-
аа. Урҭ рҩыџьагьы аибашьрахьтә 
ихнымҳәӡеит. Иакәаба деиҳабын, 
1900 шықәсазы диит. Раԥхьа Ара-

саӡыхь ақыҭан акомҿари, апарти-
еи, аколнхареи реиҿкааҩцәа ды-
руаӡәкын. Ашьҭахь ако лнхара 
ан  е иҿкааха, аколнхара ахантә аҩы 
иха ҭыԥуаҩс дыҟан. Зынгьы ақыҭан 
аревизиатә комиссиа дахантәаҩын. 
Иара ԥшра-сахьала уаҩы наӡа-ааӡак 
иакәын. Иҭынхеит ҩыџьа аԥҳацәа. 
Архивтә материалқәа изларҳәо 
ала, ихабаргьы ыҟамкәа дыбжьаӡит 
маи мза 1942 шықәсазы. Аиҵбы За-
симгьы дыбжьаӡит август мза 1942 
шықәсазы. 

Шьрыф Хәсеин-иԥа Багаҭелиа 
иӡбахә ала архивтә материалқәа 
иҳарҳәеит уи 1915 шықәсазы ды-
шиз, 1938 шықәсазы аррамаҵура 
ахысраҳәа дышцаз. Иара уа дшыҟаз 
ауп аибашьрагьы дшыргаз. Изгәа-
лашәо изларҳәо ала, Шьрыф Ара-
саӡыхь ақыҭан раԥхьа акомҿарра 
иалалаз дыруаӡәкын, дуаҩ гәыра-
зын, ау аҩ изы иԥсы иҭиуан, деилҟьа-
еилӷ әыцәын, ашәаҳәареи акәашареи 
илан. Аҭаацәара алалаха дахьымӡеит, 
ишьҭамҭа ҳәа уаҩ днымхеит. Кәакәа 
Дарсун-иԥеи Шамил Рашьыҭ-иԥеи 
Багаҭелиаа зхабарк дырымкәа иӡыз 
иреиуоуп. Архивтә материалқәа из-
ларҳәо ала, урҭ бжьаӡит 1942 шықә-
сазы. Кәыкәа ихшара ыҟоуп.

Арасаӡыхь инхоз Бганаа ра хьтә 
аи башьра иалахәын бжьҩык. Урҭ 
ра хьтә аԥсадгьыл рхы ақәырҵеит 
хәҩык. 1941 шықәсазы ииз Баса-
рион 1915 шықәсазы ииз Уарҭан, 
1915 шықәсазы ииз Кынта, Ҳабыџь 
иԥацәа. Урҭ рыхҩыкгьы зхабар ыҟам-
кәа ибжьаӡыз рахь иԥхьаӡоуп. Рых-
ҩыкгьы ирҭынхаз ҳәа уаҩ дыҟам. 
Аҭаацәара иалалахьаз Биссарион 
иакәын, аха ҿыц аԥҳәыс дааиганы 

дшыҟаз ауп аибашьра дшыргаз. Да-
ра рыхҩыкгьы анхара-анҵыра рыла, 
рхатә џьала ихандеиуан. Аишьцәа 
реиҵбы Кьынта нхараҳәа иашьцәа 
дырҿыҵны иҩны ашьапы икхьан.

Арасаӡыхь ақыҭа унеишь-уааишь 
ҳәа зырҳәоз дреиуан Зафас Бганба. 
Уи инхара-инҵыра, иуаҩышьа уҳәа 
рыла аӡә ишьҭахь дгыломызт. Иман 
ԥа заҵәыки ԥшьҩык аԥҳацәеи. Иԥа 
заҵәы Колиа 1921 шықәсазы ииз, 
иԥҳәысаагара аҿҳәара шыԥҵәаз 
ауп аибашьра дшыргаз. Иҭаацәа 
аҵыхәтәантәи ашәҟәқәа роуит 
Кьерчынтәи. Архивтә материалқәа 
иҳарҳәоит уи ииун мза 1942 шықә-
сазы дыбжьаӡит ҳәа. Абасала, За-
фас Бганба ихәышҭаара ҿыцәаа-
ит. Иҷкәын заҵәы Колиа аибашьра 
диԥнархеит.

Хәажәы Бганба иҷкәын аиҳабы 
иакәын Санарда. Уи диит 1910 шықә-
сазы. Уи аԥшькы, наӡа-ааӡак иакәын, 
аҽеилаҳәара, аҽырбара бзиа ибон. 
1946 шықәсазы ауп иҭаацәа ашәҟәы 
анрауз уи  1941 шықәсазы дшыб-
жьаӡыз ала.

Фҩык Габниаа аибашьра иа-
лахәыз рахьтә ихнымҳәӡеит хәҩык. 
Хҩык, 1921 шықәсазы ииз Ермин 
Арсана-иԥеи, 1915 шықәсазы ииз 
Иликәа Ҳаҭхәа-иԥеи, 1905 шықәса-
зы Мама Раԥка-иԥеи рыӡырҭа-рыԥ-
сырҭа уаҩы изымдыруа аибашьра 
иалаӡит. Урҭ рыхҩыкгьы аҭаацәара 
иаламлацызт, рхәышҭаарақәа ир-
цызҵаша ҳәа аӡәгьы дрыҭнымхеит. 
Аибашьраҿы иҭахеит, аха архивтә 
материалқәа рыла аилкаара ҳал-
шеит рызқәаҭыԥ ахьыҟоу Шьалуеи 
Сиуарнеи Габниаа. 1917 шықәсазы 
ииз Шьалуа Уасил-иԥа Гәыԥ бжьы-

класск дрылгахьан. Архивтә матери-
ал иҳанаҳәоит уи анышә дшамадоу 
Краснодартәи атәылаҿацә Крымск-
тәи аанҿасырҭаҿы. Дҭахеит ииуль 16, 
1943 шықәсазы. Арԥыс ӷьеҩ, арԥыс 
еибага ҳәа  зқыҭауаа иргәаладыр-
шәо, 1915 шықәсазы ииз Сиуарна 
Шьрын-иԥа дҭахеит ииун 6, 1943 
шықәсазы. Анышә дамадоуп Крас-
нодартәи атәылаҿацә, Новороси-
исктәи араион, асовнхара Мисхако 
аҟны. Уи анышә дамадоу, дамадаму 
еилҳаргарц иҳашьҭыз ашәҟәы аҭакс 
иҳауит Мысхакскынтәи ақыҭатә со-
вет аҟынтәи ашәҟәы абас еиԥш 
зҳәоз: «Шәышәҟәы 15.05.90 ш. иҳа-
уз иаҭакны ишәаҳҳәоит Мысхакатәи 
атерриториаҿ иҭахаз анышә иахьа-
мадоу аешьаратә нышәынҭраҿы 
ихьӡ-ижәла ануп, ара изқәаҭыԥгьы 
ыҟоуп Габниа Сиуарна-Шьрын-иԥа. 
Ари ишьақәнарӷәӷәеит мҩашьа-
рыда Габниа Сиуарна Шьрын-иԥа 
изқәаҭыԥ шыҟоу хаҵарыла иҭа-
хаз ахьжу Мысхактәи аешьаратә 
нышәынҭраҿы.

Арасаӡыхь инхо Гогиа ра хьтә 
аи башьраҿ иҭахеит хҩык. 1921 
шықәсазы ииз Леуа Гәџьыл-иԥа из-
ку арратә комиссариат аматери-
ал излаҳанаҳәо ала уи аибашьра 
ашықәсқәа раан Аҟәа арратә ҵа-
раиурҭа далгеит. Арасаӡыхьнтә уи 
ицҭан Шьаликәеи Иликәеи Рати-
аа, Мисор Марцхәлаа, Канто Қаџьа-
иа, Кәта Амҷба. Урҭ аҵара дирҵон 
усҟан арратә комиссарс иҟаз Леуа 
Голанӡиа. Афицер Леуа Гџьыл-иԥа Го-
гиа аибашьра адәаҿы диқәшәахьан 
иара иқыҭа иалҵыз, аҵарагьы 
ицызҵоз, иахьа иполковник ԥхьатәоу, 
аибашьра аан архәҭа авзвод ко-

мандирс иҟаз Қаџьиа Канта. Уи ҳа-
ниҿцәажәоз игәлаиршәеит: «Аӡын 
1943 шықәсазы Ставропольтәи атәы-
лаҿацә ақалақь Новоалександровск 
азааигәара ҳаиқәшәеит Леуа Гогиеи 
сареи. Иара усҟан 312-тәи адивизиа 
аҟны авзвод аокмандирс даман. Ҳа-
иқәшәара ҳҩыџьегь ҳигәырӷьеит, аха 
рыцҳарас иҟалаз хымш ааҵуаны 
Леуа аидысларақәа руак аан фыр-
хаҵарыла дҭхеит. Снапала анышә да-
маздеит…» Леуа аҭаацәара алалаха 
дахьымӡацызт.

Ииун 22, 1942 шықәсазы зхабар 
ыҟамкәа ибжьаӡыз дыруаӡәкуп Ҟа-
раман Гьедлач-иԥа Гогиа. Уи ауаҩ 
қьиа ҳәа изышьҭаз Гьделач иҷәын 
заҵә иакәын. Уи данҭаха нахыс ари 
аҩнаҭа қьаԥҭахеит.

Тита Кәата-иԥа Гогиа диит 1909 
шықәсазы. Арасаӡыхь ԥшь-класск 
дрылгахьан. Арасаӡыхьаа дызгәа-
лашәо изларҳәо ала, Тита ҳаҭыр, 
пату зқәыз уаҩын, дынхаҩ наган, 
аџьа дацәаашьомызт. Еснагь ԥсыуа 
маҭәала иӡара ҭырфаҷа деилаҳәан. 
Акәашара, ашәаҳәара дазҟазан, 
дҽыбӷаҟазан. Аибашьра ианала-
га раԥхьатәи амшқәа рзы абџьар 
шьҭихит, усҟан иара дҭаацәара-
хахьан, ԥшьҩык ахшара драбын. Уи 
аибашьра данырга нахыс ихабарк 
рмаҳацызт 48 шықәса дуӡӡа иҭаацәа. 
Ҳаԥшаарақәа ирылҵшәаны еилкаа-
хеит уи анышә дшамадоу Ориолтәи 
аобласт, Должантәи араион, ақыҭа 
Евланова аиашьаратә нышәынҭраҿы. 
Уи изқәҭыԥ ахьыҟоу ақыҭа Евла-
нова 1990 шықәсазы иҷкәынцәа 
аҭааит. Араҟа иҟоу аиашьаратә 
нышәынҭраҿы анышә иамадоуп 305 
аибашьцәа. Урҭ рахьынтә 109-ҩык 
рыхьӡи рыжәлеи зҳәо амармалташь 
хаҳә шьҭоуп. Урҭ рхыԥхьаӡараҿы 
дыҟоуп Тита Гогиагьы. Ара имҩаԥ-
газ амитинг иалахәыз изларҳәо ала, 
Гогиа Тита далахәын 635-тәи ахы-
сратә дивизиа, дҭахеит 1942 шықә-
са, ииуль 21 азы.

Арасаӡыхьаа рҭоурых Хәыхәыт  
Бганба ианҵамҭақәа рҟнытә 
Раԥхьаӡа акәны

(Алагарҭа ануп «Аԥсны» №33-34)

1. Агрба Азиз Арзамеҭ-иҧа
2. Агрба Виктор Кәтат-иҧа
3. Агрба Коциа Рашьыҭ-иҧа
4. Агрба Лагәсҭан Алиас-иҧа
5. Агрба Манча Ҳаџьмеҭ-иҧа
6. Агрба Мкан Маҳҭы-иҧа
7. Агрба Пониа Маџьыџь-иҧа
8. Агрба Сократ Алиас-иҧа
9. Агрба Симон Сыкәын-иҧа
10. Агрба Шьрын Сыкәын-иҧа
11. Ақырҭаа Азбеи Камшьышь -иҧа
12. Ақаҩба Оҭар Чанҭа -иҧа
13. Амаршьан Бабек Замаҭкир -иҧа
14. Аргәын Виктор Кадыр-иҧа
15. Аргәын Ҳаиҭ Хәсраб-иҧа
16. Аргәын Мақьҭаҭ Дыгә-иҧа
17. Аргәын Алеша Аҳмаҭ-иҧа
18. Аргәын Таҷ Дыгә-иҧа
19. Арчелиа Фаиҭ Алхас-иҧа
20. Арчелиа Ҳаиҭ Алхас-иҧа
21. Аҩӡба Кәыкәи Рашьыҭ-иҧа
22. Аҩӡба Миша Мақьҭаҭ-иҧа
23. Аҩӡба Харитон Дамеи-иҧа
24. Аҩӡба Баџьа Мамеҭ-иҧа
25. Аҩӡба Кабиаҭ Аҳмаҭ-иҧа
26. Аҩӡба Ҷыҷ Шәлиман-иҧа
27. Бганба Ҷаҷ Чаҳмаҭ-иҧа
28. Бганба Быџьгәа Чаҳмаҭ-иҧа
29. Быҭәба Енвер Маҳҭы-иҧа
30. Быҭәба Ҳаидар Маҳҭы-иҧа
31. Габуниа Теуа Чамкә-иҧа
32. Гәлиа Бадраҟ Рашьыҭ-иҧа
33. Гәлиа Даҭа Маҳмед-иҧа
34. Гьегьиа Баџьа Жагә - иҧа
35. Гьегьиа Миха Мамсыр-иҧа
36. Гонџьуа Хәсин Аабыџь-иҧа
37. Дармаа Дикран Ҳабахә-иҧа
38. Дармаа Қьаазым Ҷыф-иҧа
39. Дармаа Азиз Ҷыф-иҧа
40. Есаа Кәат Џьысыф-иҧа
41. Ешба Расим Селым-иҧа
42. Карканаӡе Владимир Тарел–иҧа

43. Кьахьба Герасим Дауҭ-иҧа
44.Қаҧшь Ҷыҷка  Дамеи-иҧа
45. Қаҧшь Заабеҭ Мақьҭаҭ-иҧа
46. Қаҧшь Виктор Дамеи-иҧа
47. Мыҟәба Маҳҭы Омар-иҧа
48. Мыҟәба Миша Ҭада-иҧа
49. Мышәба Пахәын Басиаҭ-иҧа
50. Мышәба Шьаақьыр Басиаҭ-иҧа
51. Осиа Алексеи Тарас-иҧа
52. Осиа Еснаҭ Камшьышь-иҧа
53. Осиа Радион Иуана-иҧа
54. Осиа Сократ Камшьышь-иҧа
55. Осиа Миша Шьарыф-иҧа
56. Ҧимҧиа Рауф Кәыт-иҧа
57. Ҧимҧиа Шура Антон-иҧа
58. Ҧлиа Ақсент Константин-иҧа
59. Сақаниа Ҳақы Џьасыҧ-иҧа
60. Смыр Грышьа Аҳмаҭ-иҧа
61. Смыр Коциа Дауҭ-иҧа
62.Ҭаршба Бас Исыф-иҧа
63 Ҭраҧшь Бата Дадын-иҧа
64. Ҭраҧшь Итыгә Сулман-иҧа
65. Ҭраҧшь Кәата Шарадын-иҧа
66 Ҭраҧшь Котик Мамеҭ-иҧа
67. Ҭраҧшь Маџьыҭ Дадын-иҧа
68. Ҭраҧшь Парса Шарадын-иҧа
69. Ҭырқьба Мҭы Шьрыф-иҧа
70. Ҭырқьба Жора Осман-иҧа
71. Хаҳәбиа Заабеҭ Шьаҳан-иҧа
72. Ҳалуашь Расим Мысҭаф-иҧа
73. Цәышба Борис Мураҭ-иҧа
74 Цәышба Ҕареҭ Осман-иҧа
75. Цәышба Гьаргь Тапс-иҧа
76. Цәышба Кәан Рашьыҭ-иҧа
77. Цәышба Манча Мад-иҧа
78. Цәышба Платон Дмитри-иҧа
79. Цәышба Такәа Мақьҭаҭ-иҧа
80. Цәышба Ҭемыр Муса-иҧа
81. Ҵәыџьба Ҳафиз Мамеҭ-иҧа
82. Ҵәыџьба Хасан Маҳмед-иҧа
83. Шьаҟрыл Заканбеи Марзабек-иԥа

(Иацу ыҟоуп)

Аџьынџьтәылатә Еибашьра Ду 
аан зыҧсадгьыл зхы ақәызҵаз 
Ҟәланырхәаа рҵеицәа

Аџьынџьтәылатә Еибашьра Ду зыхганы 
ихынҳәыз Ҟәланырхәаа рҵеицәа
Акыр иаԥсоу ҳаԥхьаҩцәа! Ишазгәаҳҭахьоу еиԥш, сынтәа 
Аиааира Ду 80 ш. ахыҵра ахьӡала  ҳдаҟьақәа рҟны 
иаҳарбалоит аибашьра амцашыра иалаӡызи, ааӡаб 
зыхганы уи иагәылсзи  қыҭа-қыҭала  рыхьӡынҵақәа . 
Уажәы ишәыдаагалоит Д. И. Ахба ихьӡ зху Ҟәланырхәатәи  
абжьаратә школ адиректор Смыр Алла лнапхгарала 
еиқәырхоу, ақыҭа аҵеицәа  фырхацәа рыхьӡынҵа

1. Аҩӡба Қьаамын Камшьышь-иԥа   
2. Аҩӡба Владимир Ҭемыр-иԥа
3. Ақаҩба Акаки  Шьрын-иԥа
4. Ақаҩба Риза Шьрын-иԥа
5. Агрба Ваниа Арзамеҭ-иԥа
6.  Агрба Ладикәа Мусҭаф-иԥа
7. Агрба Хьыҵкәыр Рашьыҭ-иԥа
8. Агрба Кәнҵал Кәтат-иԥа
9. Аргәын Џьыгрыц Дыгә-иԥа
10. Аргәын Колиа Бида-иԥа
11. Аргәын Сафер Дамеи-иԥа 
12. Аргәын Дыгә Шәлмиан-иԥа
13. Ашәба Расим Миха-иԥа
14. Бганба Ладикәа Еснаҭ-иԥа
15. Быҭәба Рафык Маҳҭы-иԥа
16. Воуба Ҳаиҭ Осман-иԥа 
17. Гонџьуа Ардимон Шәагә-иԥа
18. Гәлиа Камедаҭ Хабыгә-иԥа
19. Гәлиа Едраҭ Хабыгә-иԥа
20. Гәлиа Бадра Сулиман-иԥа
21. Гәлиа Лакәман Хыгә-иԥа
22. Дармаа Шьадаҭ Ҷыф-иԥа
23. Дармаа Маџьыҭ Ҳабахә-иԥа
24. Дармаа Уасил Ҳабахә-иԥа 
25. Дармаа Васирон Ҳабахә-иԥа

26. Есава Митра Хапашә-иԥа 
27. Есава Саид Џьгәаҭ-иԥа
28. Есава Кәата Жагә-иԥа
29. Ешба Рамиз Селым-иԥа
30. Қаԥшь Кәынҵал Дамеи-иԥа
31. Қаԥшь Ҳазараҭ Дамеи-иԥа
32. Қаԥшь Миха Рашьыҭ-иԥа 
33. Қаԥшь Дисҭар Рашьыҭ-иԥа
34. Лакәиа Синаҭ Меқьҭаҭ-иԥа
35. Осиа Дмитри Камшьышь-иԥа 
36. Осиа Владимир Камшьышь-иԥа
37. Осиа Иасон Тарас-иԥа
38. Смыр Алықьса Бадис-иԥа
39. Смыр Қьаазым Даҳаир-иԥа 
40. Смыр Хәсин Мшәагә-иԥа
41. Смыр Заибеи Хыгә-иԥа
42. Смыр Қыбеи Хыгә-иԥа
43. Смыр Сулҭан Џьгәаҭ-иԥа
44. Ҭраԥшь Бас Михаил-иԥа
45. Ҭраԥшь Борис Миха ил-иԥа
46. Ҭраԥшь Григори Қҭыҭ-иԥа
47. Ҭраԥшь Сергеи Рашьыҭ-иԥа
48. Цәышба Виктор Мықьҭаҭ-иԥа
49. Цәышба Аркадии Маҳмед-иԥа

 d Ааигәа, И.Коӷониа ихьӡ зху Аҟәа ақа-
лақьтә библиотека хада аҟны, уи аус-
зуҩцәа рымчала еиҿкаан апоет, аиҭагаҩ, 
апублицист, ажурналист, СССР-и Урыстәы-
леи рышәҟәыҩҩцәа Реидгылақәа рлахәы-
ла,  ашьҭахь – Аԥсны ашәҟәыҩҩцәа 
Рассоциациа иалаз, «Ахьӡ-Аԥша» аорден 
ахԥатәи  аҩаӡара занашьоу Рауль Ӡыкәыр-
иԥа Лашәриа диижьҭеи   80 шықәса аҵра 
иазкыз агәалашәаратә хәылԥазы.

Уахь имҩахыҵит Аԥсны акультура аус-
зуҩцәа рхаҭарнакцәа, Аԥсны ашәҟәыҩҩцәа 
Реидгыла ахантәаҩы Вахтанг Аԥҳазоу, апоет 
иҩызцәа гәакьақәа ируаӡәку, Аԥсны абыр-
гцәа Рхеилак аиҳабы Апаллон Думаа, Аԥс-
нытәи  аҳәынҭқаратә университет асту-
дентцәа, ашколхәыҷқәа, аиубилиар иҭаацәа, 
игәакьацәа.

Иҵаулан ихәыцуаз апоет лирик, апоезиа 
инаҷыданы, аиҭагареи аԥсуа милаҭтә журна-
листика аҿиареи, аизҳареи рҟны илагалеи 
иџьабааи шырацәоу инарҭбааны иазгәарҭе-
ит ахәылԥаз аҟны уи инысымҩа иазааҭгылаз.

Аԥсны  ашәҟәыҩҩцәа Реидгыла ахан-
тәаҩы Вахтанг Аԥҳазоу иқәгылараҿы 
инаҵшьны иазгәеиҭеит, Рауль Лашәриа ихатә 
бжьы иманы, егьырҭ ирыламҩашьо аӡә иакә-
ны дышцәырҵыз аԥсуа  поезиахь ишьаҿа 
анеихига нахыс. «Уи иусура амҽхак ҭбаан, 
апоезиа инаваргыланы аԥсуа милаҭтә жур-
налистика аҿиара иалагылаз, злагалеи зџьа-
бааи рацәоу  дыруаӡәкуп. Ижурналистикатә 
рҿиара  хациркит еиҭагаҩыс аусура дахьала-
газ  агазеҭ «Аԥсны ҟаԥшь» аҟны. Аиҭагара аус 
даара иазҟазаз, еиламырцҳакәан, ирласны, 
иуадаҩыз, урыс  бызшәала иҩыз  аофициал-
тә текстқәа гәаныла  даԥхьаны, акьыԥхьҩы  
аԥсшәахь еиҭаганы  илеиҳәон, даара  ҟа-
зарыла зус анагӡара зылшоз иакәын. Аԥ-
суа телехәаԥшра аредактор хадас даниар-
га ашьҭахьгьы, агазеҭ «Аԥсны ҟаԥшь» аҟны 
аиҭагара аус нмыжькәан  шықәсқәак  еиди-
балеит.

Рауль Лашәриа ихаҭара атәы ҳҳәозар, 
уи  ахӡыргара зцәаҩамыз, арҿиаҩы иаҭәоу  
ахымҩаԥгашьа бзиақәа ирылаҟаз уаҩын.

Аԥсуа телехәаԥшра  анаадырт 1978 шықә-
сазы, редактор хадас аусура даннарԥхьа, 
арҿиара аус зегь инапаҿы иҟан, ишиҟазшьаз 
еиԥш, ҭакԥхықәралагьы дазнеиуан», – иҳәе-
ит В.Аԥҳазоу.

Рауль Лашәриа гәык-ԥсыкала  зыжәла-
ри зыԥсадгьыли рымаҵ зуаз, зырҿиарагьы 
урҭ рыгәҭыха иазкыз поетын. Аус иухьан 
акырџьара: 10 шықәса агазеҭ «Аԥсны ҟаԥшь» 

аҟны  еиҭагаҩыс, аамҭаказы, аидеологиа 
аҟәша аиҳабыс, анаҩс, 20 шықәса инеиԥын-
кыланы Аԥсуа телехәаԥшраҿы. Имҳәакәан 
высшьа амам, есҽны иҭыҵуа аинформациатә 
дырраҭара «Амшеикәшара» ахьӡ азызхәы-
цызгьы  Рауль Лашәриа шиакәу. Ажурнал 
«Алашара» аҭакзыԥхықәу  маӡаныҟәгаҩыс, 
ахәыҷтәы журнал «Амцабз» аредактор ха-
да ихаҭыԥуаҩыс, агазеҭ «Еҵәаџьааи» ажур-
нал «Аҟәеи» рҟны аҟәшақәа дреиҳабын. 
Ашәҟәыҩҩцәа Рассоциациа алитерату-
ратә фонд аиҳабыс уҳәа убас инапы зла-
кыз маҷмызт.

Апоет  игәы каршәны  арҿиара амацара 
иҽазикыртә аҭагылазаашьа шимамызгьы, 
еидибалоз аусқәа шмаҷмызгьы, инижьит  зе-
иԥшыҟам алитературатә ҭынха.

Уи дравторуп аԥсуа  шәҟәы ҩҩцәа рыԥсҭа-
заареи рырҿиареи  ирызку  акыр астати-
ақәеи апублицистикатә материалқәеи жәпа-
кы. Акьыԥхь рбахьеит акымкәан-ҩбамкәа 
иажәеинраалақәа реизгақәа. 2011 шықәса-
зы иҭыҵит иажәеинраалақәа рӷьырак еидыз-
кыло  ашәҟәы «Иалкаау».

Апоет иҩыза гәакьа, Аԥсны абыргцәа 
рхеилак ахантәаҩы Апаллон Думаа Рауль 
Лашәриа ихаҭара  дазааҭгыло  ахәылԥаз аҿы 
иазгәеиҭеит, уи «ашьац рыцҳашьаны иаӷрам-
гылоз» ҳәа ззырҳәоз, акала дысзыҟандаз 
ззугәахәуаз шиакәыз.

«Рауль Лашәриа  ахӡыргара  зцәаҩамыз, 
даара иаамысҭашәаз уаҩын. Уи ус шакәыз 
иҟазареи ирҿиареи, ижурналистикеи рҟын-
гьы ҩашьара ақәымкәан ианыԥшуеит» – 
иҳәеит уи.

Агәалашәаратә хәылԥазы аҟны Р.Лашәриа 
ихаҭареи ирҿиареи ирызкны иҳәан акыр 
ажәа ԥхақәа, иара  убас Аԥснытәи аҳәынҭқар-
ратә университет афилологиатә факультет  
астудентцәеи, аԥшьбатәии ахәбатәии абжьа-
ратә школқәа рҵаҩцәеи   апоет, аиубилиар 
иажәеинраалақәа ирыԥхьеит. Аԥсны жәлар 
рартист Роза  Чамагәуаԥҳа напхгара зылҭо 
аҭыԥҳацәа  рвокалтә инструменттә ансамбль 
«Гәында» ахәылԥаз дырԥшӡеит, урҭ ина-
рыгӡеит акымкәа-ҩбамкәа аԥсуа ашәақәа.

Ахәылԥаз ахыркәшамҭаз, апоет, аиҭа-
гаҩ, апублицист иҭынхаз хҩык аԥҳацәа  ре-
иҳабы, хаҭала забшьҭра иқәлаз, ажурналист 
Елана  Лашәриаԥҳа  иҭабуп ҳәа  ралҳәе-
ит ахәылԥаз еиҿызкаази, лаб дызгәалазыр-
шәарц  имҩахыҵызи.

Аԥсуа доуҳатә  культуреи амилаҭтә журна-
листикеи рҟны  злагалеи зышьҭеи  нзыжьыз, 
зырҿиара  анарха амоу апоет, аиҭагаҩ, апуб-
лицист, ажурналист  Рауль Лашәриа игәа-
лашәара  рыцзаауеит ахааназ иҭаацәеи, 
игәакьацәеи, иҩызцәеи реиԥш,илшамҭақәа 
зегь зызкыз иуаажәлар.

Зышьҭа аанзыжьызРауль Лашәриа – 80 ш.

Алиса Гәажә-ԥҳа

 d «Иаҳхамшҭроуп еиҭаҟамлар-
цаз», – абас ахьӡуп афилологи-
атә ҭҵаарадыррақәа  рдоктор, 
апрофессор Екатерина Беби-
аԥҳа лышәҟә ҿыц. Иара аӡырга-
ра мҩаԥысит лаҵарамза 15 рзы, В. 
Ԥачлиа ихьӡ зху Ԥақәашьтәи аб-
жьаратәи ашкол аҟны.  

2024 шықәса рзы Красно-
дар иҭыҵыз, 469 бӷьыц еидыз-
кыло «Иаҳхамшҭроуп еиҭаҟам-
ларцаз» зыхьӡу ашәҟәы рызкуп,  
Калдахәара, Абгархықә, Аҭара, 
Ԥақәашь, Ҷлоу, Отап, Бзыԥ, Уаҭҳа-
ра уҳәа аполитикатә репрессиақәа 
рышықәсқәа раан ааха ӷәӷәа зыҭаз 
аԥсуа қыҭақәа  рынхацәа.  Екатери-
на Бебиаԥҳа ари атема аус адылу-
лоижьҭеи акыр жәашықәсқәа ҵуе-
ит. Автор илҳәоит инеиԥынкыланы 
45 шықәса рыҩнуҵҟа усҟан ихшьа-
аз аҭаацәарақәа рҭоурыхқәа реиз-

гара дшаҿу. Убри аан иазгәалҭоит  
ари атема даҽакы еиԥшымкәан аус 
адуалара шыуадаҩу, избан акәзар, 
аҭоурых ииашаны анҵара хымԥа-
датәуп, уи аҟаҵаразы зыда ԥсыхәа 
ыҟам  ахыҵхырҭақәа рыԥшаа-
реи рышьақәыргылареи ус имари-
ам. Анаҩстәи абиԥарақәа ииашоу 
аинформациа рызныжьразы ари 
ахықәкы автор аҭакԥхықәра ду ид-

наҵоит.  
Ашәҟәы аӡыргара В. Ԥачлиа 

ихьӡ зху Ԥақәашьтәи абжьаратәи 
ашкол аҟны аиҿкаара  ус машәыр-
шәа иҟамлеит. Ари аҭыжьымҭаҿы 
иарбоуп арепрессиа ашықәсқәа 
раан харада ахара рыдҵаны иҭа-
кыз-иҭархаз 28 жәла ирыҵаркуа, 
52-ҩык Ԥақәашь ақыҭа анхацәа. 
Урҭ рахьтә жәибыжьҩык иахьыр-
баандаҩыз абахҭақәа рҿы  ашьра 
рықәҵан. Ирацәаҩуп  иахьҭакыз 
ирхыргоз агәаҟрақәа рызхымгакәан, 
мамзаргьы аргәаҟрақәа раан ироуз 
ахәрақәа ирыцәнымхакәан зыԥсҭа-
заара иалҵызгьы. Иааидкыланы, 
ҩынҩажәи жәаҩаҩык рҟынтәи еиб-
ганы игьежьыз жәаҩаҩык заҵәык 
роуп.  

Ашәҟәы аӡыргарахь ааԥхьа-
ра змаз, хыхь зыӡбахә ҳәоу 
ашықәсқәа раан аҭоурыхтә ӡыбла-
ра забшьҭрақәа алаӡыз рзы иагьа 
аамҭақәа царгьы ари атема ахьаа 
ацуп. Аӡыргаратә хәылԥаз аҿы 
иқәгылоз аӡәырҩы ирҳәеит асеиԥш 
иҟоу ашәҟәқәа аҭоурых аиқәырхара 
аус аҿы аҵакы ӷәӷәа шрымоу. 

«Ианҵоу ыӡӡом –уи зыԥсы ҭоу 
баҟоуп» –ҳәа лассы-лассы Екате-
рина Бебиаԥҳа лажәа иалоу ах-
шыҩзцара, автор лыԥсҭазааратә 
ԥышәеи, лзаанаҭтә мҩеи, лыжәлар 
ргәеисыбжь лара еснагь иҵар-
ны иахьылныруази идырҿиеит. 
1937-1940-тәи ашықәсқәа ирыз-
ку ажурналист ахԥатәи лышәҟы 
«Иаҳхамшҭроуп еиҭаҟамларцаз»,  

хацлыркуеит арепрессиа ашықәсқәа 
раан илахьынҵадахаз 204-ҩык Кал-
дахәараа рыхцәажәарала, урҭ ра хьтә  
изымхынҳәӡеит 180 -ҩык.  Автор 
адокументқәа рыла ишьақәырӷәӷәа-
ны иазгәалҭоит усҟан ааха ӷәӷәа 
зырҭаз,  жәаҩыла зыжәлантәқәа ҭар-
куаз ишреиуахаз  Барцыц,  Ҳгәышь, 
Хышба, Инал-иԥа, Кьетиа, Амԥар, 
Конџьариа, Бениа, Ҳагба, Агрба, 
Чыкәбар, Шамба ажәлақәа  зхыз 
ауаа.

Уаԥхьацыԥхьаӡа,  еиҳа-еиҳа 
аамҭа еиқәаҵәақәа иргәылакыз 
асахьақәа узаазыртуа  ашәҟәы 
аҩбатәи ахы  рызкуп Абӷархықәаа. 
Ари ақыҭа иамоуп  акы иаламҩашьо, 
иҭбаау , даҟьа рацәала еиҿартәу аҭо-
урых. Арепрессиа мҩаԥызгоз ажәлар 
иреиӷьӡақәаз ракәын иззышәар-
цоз, уи аганахь ала иуҳәозар, ари 
ақыҭа еснагь иалиаауан зыԥсадгьы-
ли зыжәлари рыбзиабара иаԥсахоз 
ауаа. Автор излазгәалҭо ала, 1937 
шықәса инадыркны 1940 шықәса  
рҟынӡа Абӷархықәынтәи арепресиа 
рызун 36-ҩык. Урҭ рахьтә зегь реиҳа 
ааха роуит ажәлақәа Ладариа, Смыр, 
Быҭәба, Оҭырба, Ақырҭаа, Шамба. 
Даараӡа ирацәоуп ари ашәҟәы иа-
гәылаку аҭоурыхқәа, ирацәаӡо-
уп ахьыӡқәа аццышә иалымӡыкәа 
иахьанӡа иааиз. Урҭ рмырӡразы  да-
араӡа  аҵакы рацәоуп жә-қыҭак рҭо-
урых еидызкылаз ашәҟәы «Иаҳхам-
шҭроуп еиҭаҟамларцаз». 

«Аамҭа иаҵәахыз ахьыӡқәа рыԥ-
сы ҭазҵо ашәҟәы-абаҟа»-  зыхьӡу 

аредактор лҟынтә азгәҭаҿы иа-
зааҭгылоуп  арҭ адаҟьақәа рҿы 
зыӡбахә ҳәоу ауааԥсыра ирхыргаз 
лабжышда удкылашьа шамуа. «Аха 
зегь реиҳа сгәы иалоу, имыӡшаз 
шаҟаҩы  ырӡузеи ацәгьаҳәареи, 
аибаҭиреи, аиҵашьыцреи ирхырҟьа-
ны» ҳәа азгәалҭоит ашәҟәы аредак-
торцәа руаӡәк  Гәында Аӡынԥҳа.

 Екатерина Бебиаԥҳа лышәҟәы 
аҿы иаарԥшуп ажәлар рфыр-
хаҵара, рычҳара, ахара рхәыцра. 
Араҟа зҭоурыхқәа аагоу рыбжьа-
ра иҟоуп аџьамыӷәа цәгьа зыхга-
ны  ихынҳәыз, изырӡыз ауаа шыр-
дыруазгьы , рыӡбахә цәырымгакәа, 
ашьоура иашьҭамлакәа, аӷәӷәара 
аарԥшны ари амаӡа  адамра иҭаз-
галаз. Урҭ  хара рхәыцра, абиԥа-
рақәа аиӷара рыбжьамландаз ҳәа 
рхымҩаԥгашьа аҿԥшра угәанарԥхо-
ит. «Иаҳхамшҭроуп еиҭаҟамлар-
цаз» цәаҳәа ҟаԥшьны иагәылсуеит 
ацәгьара ҟазҵаз дызҵалаз агәнаҳа-
ра бжьы-абиԥарак ҳақ бааԥсны 
ишрыцзаауа, ишзымӷьацо, ахҵәа-
ра, ахыԥсаара шырзыԥшу… Ашәҟәы 
еиднакыло ахҭысқәа зегьы архивтә 
нҵамҭақәа инарҷыданы, изгәалашәо 
ауаа шаҳаҭра рзыруеит. Ари ашәҟәы 
шьаҭас иамоу, ахҭысқәа бзианы из-
дыруаз ргәалашәарақәа роуп. 40-
45 шықәса раԥхьа автор ианылҵаз 
ауаа рцәажәарақәа, ргәалашәарақәа  
гәыцәхеит усҟантәи аҵабырг иахьа 
аарԥшразы. Ари иреиҳау еихьӡароуп 
ашәҟәы хатәран, аҵабырг еиҭаҳәа-
ган аҟаларазы. 

«Иаҳхамшҭроуп 
еиҭаҟамларцаз»
Аӡыргара

Елана Лашәриаԥҳа

 d Ауаҩы дхаҭәааны, днагӡаны  
дзышьақәгылом ашәҟәқәа рдунеи  дза-
гәыламԥшыцзар. Ашәҟәқәа – урҭ рыхә 
узшьом ацәа аԥшӡара ала, аҿыгҳара 
заҟароу ала. Аԥхьаҩ дагәыланахалоит 
адырра ҵаулақәа рааԥҭра, дакәнаршоит 
еиуеиԥшым атәылақәа, убарҭқәа зегьы 
рхаҿы игылоуп, хымԥада абиблиотека 
аусзуҩцәа. Ус машәыршәа иҟамлеит 
маи 27 – Жәларбжьаратәи  абиблиотека 
иамшны иахьазгәарҭо.

Аамҭаказы, СССР анхыбгала, акырӡа 
игәыгәҭажьны иҟан абиблиотекақәа ру-
сура. Аԥсны иҟоу абиблиотеақәагьы уи 
изацәцомызт, аха иахьа анцәа иџьшьаны 
урҭ русура есааира амҽхак арҭбаауеит. 
Имҩасуам хҭыск дара злахәым. Абиблио-
тека акультуратә хәышҭаарақәа ируа-
куп. Уахь рымҩа нагоуп аҿар, ирзаԥҵоуп 
атехнологиа  ҿыцқәа рхархәарала ирҭа-
ху ашәҟәқәа алрыԥшаартә аҭагылаза-
ашьа бзиақәа.

Ҳара иҳамоуп  ҳазлаҽхәаша,  Аԥсны 
анҭыҵгьы еицгәарҭахьоу, еснагь аиҭанеиа-
аира дуқәа мҩаԥызго Амилаҭтә библио-

тека, Борис Шьаликәа-иԥа Ҷолариа  зха-
дараҿы дгылоу.

Ари аусура уахәаԥшны иумҳәарц зал-
шом, И. Папасқьыр ихьӡ зху Амилаҭтә 
библиотека акультуратә хәышҭаарақәа 
ирхадароуп ҳәа. Анапхгаҩ бзиа азанааҭ 
адырра, егьырҭ атәылақәа рҟнытә аԥышәа 
ахархәара ирыбзоуроуп иахьатәи амҽхак 
аҭбаара. 

Аԥхьаҩцәа рнаҩсангьы, ари абиблио-
тека иааиԥмырҟьаӡакәа Аԥсны имҩаԥысуа 
акультуратә усмҩаԥгатәқәа ирхыҵхырҭоуп. 
Ахьтәы цҳа рыбжьанаҵеит аҿари  ҳарҿи-
аҩцәа дуқәеи. Абиблиотека иҩныҩуе-
ит ҳпоезиа абжьы хаа, ара иазыхынҳәу-
еит азқьышықәсқәа иргәылсуа ҳҭоурых, 
уи инадкылан иҭырҵаауеит иааҳакәыр-
шан иҟоу  егьырҭ атәылақәеи, ажәларқәеи 
рдунеи ҭбаа. Абарҭқәа  зегьы рхаҿы игы-
лоуп хымԥада ааԥсарак  ҟазымҵо, аен-
тузиазм ҳаракы злоу – абиблиотека аус-
зуҩцәа дырқәа.

Акраҵанакуеит ҳара ҳзы ҳмилаҭтә биб-
лиотека аиҳабы есышықәса Аԥсны анҭыҵ 
имҩаԥысуа ахҭыс дуқәа рышҟа ааԥхьара 
ахьирҭо. Убас сынтәа, абарҭ амшқәа рзы 
ақалақь Ижевск имҩаԥысуаз есышықә-
сатәи XXIX Урыстәылазегьтәи  абиблио-
текатә конгресс далахәын Борис Ҷолариа. 
Ари аконгресс акраҵанакуеит абиблиотека 
аусзуҩцәа, апрофессионалцәа русеицу-
разы. Иарӷәӷәоит абиблиотекақәа реима-
дарақәа. Аконгресс аҳәаақәа ирҭагӡаны 
еиҿкаахоит иара убас асаммит амилаҭтә 
библиотекақәа рзы, еиҿцәажәеит Уры-
стәылеи Индиеи  рбиблиотекақәа рха-
дацәа. Убраҟа ҳбиблиотека ахада иа-
лахәхара аҵак ду амоуп. 

«Ҳара  Урыстәылатәи абиблиотекақәа 
акырӡа ҳрымадоуп, ҳаиднакылоит адо-
уҳатә дунеи ҭбаа, уи ҳусураҿы ицхы-
раагӡа  дууп. 1992-1993 Аџьынџьтәылатә 
еибашьра ашьҭахь Урыстәылатәи абиблио-
тека аусзуҩцәа, ҳколлегацәа, иаҳзыҟарҵаз 
ацхыраара  хәызмаӡам акоуп», – азгәеиҭе-
ит Борис Ҷолариа. 

Аконгресс иалахәыз Удмурттәи ами-
лаҭтә библиотека ахадара  ҳбиблиотеказ 
ашәҟәқәа ҳамҭас иарҭеит. Уи ашьҭахь  
аконгресс иалахәыз зегьы еиҭарҳаит 
аиҩызаратә паркаҿы аҵлақәа, гәалар-
шәагас, ҳаиҩызара, ҳаиашьара иадырганы.

Иалкаатәуп убас, ари  аконгресс 
Аџьынџьтәылатә еибашьра Ду  аҟны  игаз 
Аиааира 80 шықәса  ахыҵреи, Урыстәы-
ла абиблиотекатә ассоциациа 30 шықәса 
ахыҵреи инарықәыршәаны ишымҩасуа, 
иаку атема «Аиааира .  Ҳаӡәыкхар ҳаӷәӷәа-
хоит» алозунг ала.

Маи 27 – Абиблиотека иамшуп

Акультуратә хәышҭаара  ҿымцәаарц

Наира Сабекиа

